
DECIZJONI TA’ IMPLIMENTAZZJONI TAL-KUMMISSJONI (UE) 2019784
tal-14 ta’ Mejju 2019

dwar l-armonizzazzjoni tal-banda ta’ frekwenzi ta’ bejn 1-24,25 u s-27,5 GHz ghas-sistemi terrestri
li huma kapaci jipprovdu servizzi ta’ komunikazzjoni elettronika tal-broadband minghajr fili fl-
Unjoni

(notifikata bid-dokument C(2019) 3450)

(Test b'rilevanza ghaz-ZEE)

IL-KUMMISSJONI EWROPEA,
Wara li kkunsidrat it-Trattat dwar il-Funzjonament tal-Unjoni Ewropea,

Wara li kkunsidrat id-Decizjoni Nru 676/2002/KE tal-Parlament Ewropew u tal-Kunsill tas-7 ta’ Marzu 2002 dwar qafas
regolatorju ghall-politika dwar l-ispettru tar-radju fil-Komunita Ewropea (Decizjoni dwar I-Ispettri tar-Radju) (!), u b'mod
partikolari l-Artikolu 4(3) taghha,

Billi:

(1)  Il-banda ta’ frekwenzi ta’ bejn 1-24,25 u s-27,5 GHz (“26 GHz") qed tigi studjata bhala banda kandidata ghat-
Telekomunikazzjoni Mobbli Internazzjonali ghall-2020 u lil hinn () (IMT-2020), li taghmel parti mill-agenda tal-
Konferenza Dinjija dwar ir-Radjukomunikazzjoni 2019 (WRC-19) (}). L-IMT-2020 tirrapprezenta l-qafas 5G tal-
istandards tar-radju zviluppati mis-Settur tar-Radjukomunikazzjoni tal-Unjoni Internazzjonali tat-Telekomuni-
kazzjoni (ITU-R) abbazi tat-teknologija tal-broadband mobbli.

(2)  Skont ir-Regolamenti tar-Radju tal-UIT (%), il-banda ta’ frekwenzi ta’ bejn il-25,25 u s-27,5 GHz hija allokata fid-
dinja kollha ghas-servizzi mobbli fuq bazi koprimarja. Il-banda ta’ frekwenzi ta’ bejn 1-24,25 u 1-25,25 GHz
mhijiex allokata ghas-servizz mobbli fir-Regjun 1 tal-UIT, li jinkludi I-Unjoni Ewropea. Dan ma jwaqqafx lill-
Unjoni milli tuza din il-banda ta’ frekwenzi ghas-servizzi ta’ komunikazzjoni elettronika tal-broadband minghajr
fili diment li tikkonforma mal-obbligi internazzjonali u transkonfinali skont ir-Regolamenti tar-Radju tal-UIT fil-
fruntieri esterni taghha.

(3)  I-Komunikazzjoni tal-Kummissjoni “5G ghall-Ewropa: Pjan ta’ Azzjoni” (°) (“Pjan ta’ azzjoni ghall-5G) tistabbilixxi
approc¢ tal-Unjoni kkoordinat ghall-iskjerament tas-servizzi tal-5G mill-2020. Il-pjan ta’ azzjoni ghall-5G jitlob li
jigu identifikati baned ta’ frekwenzi pijunieri ghat-tnedija tas-servizzi 5G mill-Kummissjoni fkooperazzjoni mal-
Istati Membri, b’kunsiderazzjoni tal-opinjoni tal-Grupp ghall-Politika dwar l-Ispettru tar-Radju (RSPG).

(4)  L-RSPG adotta tliet opinjonijiet dwar pjan direzzjonali strategiku tal-ispettru ghall-5G fl-Ewropa () (“‘Opinjonijiet
tal-RSPG”), 1i fih identifikat il-banda ta’ frekwenzi ta’ 26 GHz bhala banda pijuniera ghall-5G u rrakkomanda lill-
Istati Membri biex jaghmlu porzjon kbir bizzejjed ta’” dik il-banda, ez. 1 GHz, disponibbli ghall-5G mill-2020
b'rispons ghad-domanda tas-sugq.

(5)  Il-banda ta' frekwenzi ta’ 26 GHz tipprovdi kapacita gholja biex jigu fornuti servizzi ta’ komunikazzjoni
elettronika tal-broadband minghajr fili innovattivi b'teknologija 5G ibbazata fuq celloli zghar () u b’dags tal-
blokka ta” 200 MHz. Skont il-Kodici Ewropew ghall-Komunikazzjonijiet Elettroni¢i (KEKE) (%), mill-
31 ta’ Dicembru 2020 I-Istati Membri ghandhom jippermettu l-uzu ta’ mill-ingas 1 GHz tal-banda ta’ frekwenzi
ta’ 26 GHz sabiex jigi ffacilitat il-varar tal-5G, diment li jkun hemm evidenza cara ta’ domanda tas-suq u ta’
nuqqas ta’ restrizzjonijiet sinifikanti ghall-migrazzjoni tal-utenti ezistenti jew ghall-ikklerjar tal-banda. II-KEKE
jipprevedi wkoll li I-mizuri li jittiehdu mill-Istati Membri skont dak ir-rekwizit ghandhom jikkonformaw mal-
kundizzjonijiet armonizzati stabbiliti minn mizuri teknici ta’ implimentazzjoni skont id-Decizjoni dwar I-Ispettru
tar-Radju.

() GUL108, 24.4.2002, p. 1.

(3 Ir-Rizoluzzjoni 238 tal-ITU-R (WRC-15) dwar il-baned ta’ frekwenzi potenzjali ghall-izvilupp futur tat-Telekomunikazzjoni Mobbli
Internazzjonali ghall-2020 (IMT-2020) u lil hinn.

(*) Puntfl-agenda 1.13 tad-WRC-19 skont ir-Rizoluzzjoni 809 tal-ITU-R (WRC-15).

(*) Link: http://www.itu.int/pub/R-REG-RR

() COM(2016) 588 final.

(°) Opinjoni dwar aspetti relatati mal-ispettru ghas-sistemi bla fili tal-generazzjoni li jmiss (5G) (RSPG16-032 final) tad-
9 ta’ Novembru 2016, it-Tieni Opinjoni dwar in-netwerks 5G (RSPG18-005 final) tat-30 ta’ Jannar 2018, Opinjoni dwar l-isfidi relatati
mal-implimentazzjoni tal-5G (RSPG19-007 final) tal-31 ta’ Jannar 2019.

() Celloli b’dags massimu ta’ ftit mijiet ta’ metri.

(°) L-Artikolu 54 tad-Direttiva (UE) 2018/1972 tal-Parlament Ewropew u tal-Kunsill tal-11 ta’ Dicembru 2018 li tistabbilixxi 1-Kodici
Ewropew ghall-Komunikazzjonijiet Elettroni¢i (GU L 321, 17.12.2018, p. 36).

(6)  Fl-Istati Membri jintuzaw porzjonijiet tal-banda ta’ frekwenzi ta’ 26 GHz ghal konnessjonijiet terrestri fissi
minghajr fili (‘konnessjonijiet fissi”) inkluz il-backhauling (°). L-approc¢ biex tigi gestita l-koeZistenza bejn is-
servizzi ta’ komunikazzjoni elettronika terrestri tal-broadband minghajr fili, inkluzi dawk tal-generazzjoni li jmiss
jew tal-5G, u l-konnessjonijiet fissi fil-livell nazzjonali, ghandu jippermetti flessibbilta lill-Istati Membri.

(7)  L-uzu tal-porzjon ta’ bejn 1-24,25 u s-26,65 GHz tal-banda ta’ frekwenzi ta’ 26 GHz ghal radars ta’ medda qgasira
ghall-vetturi ghandu jigi eliminat gradwalment sal-1 ta’ Jannar 2022 (%). Hemm tendenza stabbli fl-izvilupp tas-
suq ghar-radars ta’ medda qasira ghall-vetturi lejn skjeramenti godda fil-banda ta’ frekwenzi ta’ bejn is-77 u I-
81 GHz armonizzata fil-livell tal-Unjoni (!). Ghalhekk, ma giet identifikata l-ebda kwistjoni ta’ koezistenza fir-
rigward tar-radars ta’ medda qasira ghall-vetturi.

(8)  I-porzjon ta’ bejn 1-24,25 u 1-24,5 GHz tal-banda ta’ frekwenzi ta’ 26 GHz huwa dezinjat fil-livell tal-Unjoni
ghall-apparati telematici tat-trasport u tat-traffiku, b'mod partikolari ghar-radars ghall-vetturi (*?) fuq bazi mhux
protetta u minghajr interferenza. Ma hemm l-ebda uzu attwali jew mahsub fir-rigward ta’ dawk ir-radars ghall-
vetturi fil-banda (), filwaqt li tali uzu jizdied fil-medda tal-frekwenzi ta’ bejn is-76 u 1-81 GHz.

(9)  I-porzjon ta’ bejn 1-24,25 u s-27 GHz tal-banda ta’ frekwenzi ta’ 26 GHz jintuza ghal apparati ta’ determi-
nazzjoni tar-radju (**), li joperaw fil-modalitd “underlay” abbazi ta’ teknologija ultra-wide band (**). Tali uzu
ghandu jkun jista’ jigi adattat ghall-evoluzzjoni tal-uzu tal-banda ta’ frekwenzi ta’ 26 GHz ghas-servizzi ta’
komunikazzjoni elettronika terrestri tal-broadband minghajr fili.

(10)  Xi porzjonijiet tal-banda ta’ frekwenzi ta’ 26 GHz jintuzaw ghal servizzi spazjali u satellitari fl-Istati Membri.
Dawn is-servizzi jinsabu fi hdan il-medda ta’ bejn il-25,5 u s-27 GHz tal-komunikazzjonijiet mill-ispazju lejn id-
dinja lejn l-istazzjonijiet terrestri fis-Servizz tal-Esplorazzjoni tad-Dinja bis-Satellita (EESS) (*°), fis-Servizz ta’
Ricerka Spazjali (SRS) u jappoggaw is-Sistema Ewropea tar-Rilej ta’ Data (EDRS), kif ukoll il-komunikazzjonijiet
mid-dinja lejn l-ispazju lejn ir-ricevituri satellitari abbord fis-Servizz Satellitari Fiss (FSS) fi hdan il-medda ta’ bejn
1-24,65 u 1-25,25 GHz. Ghalhekk, dawk is-servizzi spazjali u satellitari ghandhom jigu protetti kif xieraq kontra I-
interferenza minn servizzi ta’ komunikazzjoni elettronika terrestri tal-broadband minghajr fili. Dawn jehtiegu
wkoll prospetti ghal aktar zvilupp. Barra minn hekk, il-porzjonijiet ta’ bejn 1-24,45 u 1-24,75 GHz u ta’ bejn il-
25,25 u s-27,5 GHz tal-banda ta’ frekwenzi ta’ 26 GHz jintuzaw fid-dinja kollha ghal komunikazzjonijiet bejn
satelliti mhux geostazzjonarji u dawk geostazzjonarji fis-Servizz Intersatellitari (ISS), inkluz I-EDRS.

(11)  Is-servizzi terrestri tal-generazzjoni li jmiss (5G) ghandhom jigu varati fi hdan il-banda ta’ frekwenzi ta’ 26 GHz
skont kundizzjonijiet tekni¢i armonizzati. Dawn il-kundizzjonijiet ghandhom jissalvagwardjaw l-operat u I-
izvilupp kontinwi tal-istazzjonijiet terrestri satellitari (fI-EESS, 1-SRS u 1-FSS) b’allokazzjonijiet ta’ frekwenzi fi
hdan il-banda sabiex fil-futur l-istazzjonijiet terrestri jigu awtorizzati abbazi ta’ kriterji trasparenti, oggettivi
u proporzjonati. Dawn il-kundizzjonijiet ghandhom ugwalment jizguraw li titnaqqas il-probabbilta li s-servizzi
satellitari ezistenti u futuri jkollhom impatt negattiv sinifikanti fuq l-iskjerament u l-kopertura tal-5G.

(12)  Skont I-Artikolu 4(2) tad-Decizjoni dwar I-Ispettru tar-Radju, il-Kummissjoni tat mandat lill-Konferenza Ewropea
tal-Amministrazzjonijiet Postali u tat-Telekomunikazzjonijiet (CEPT) biex tizviluppa kundizzjonijiet teknici
armonizzati ghall-uzu tal-ispettru b’appogg ghall-introduzzjoni tas-sistemi terrestri minghajr fili tal-generazzjoni
li jmiss (5G) fl-Unjoni, inkluza l-banda ta’ frekwenzi ta’ 26 GHz.

(13) Brispons ghal dak il-mandat, fis-6 ta’ Lulju 2018 is-CEPT harget ir-Rapport 68 (V) (“ir-Rapport tas-CEPT”). Dan
jispecifika I-kundizzjonijiet tekni¢i armonizzati fil-banda ta’ frekwenzi ta’ 26 GHz ghas-sistemi terrestri li huma
kapaci jipprovdu servizzi ta’ komunikazzjoni elettronika tal-broadband minghajr fili fl-Unjoni, li huma xierqa

() ir-Regolamenti tar-Radju tal-UIT fil-verzjoni taghhom tal-2016, il-banda kollha ta’ 26 GHz hija allokata ghas-Servizz Fiss fuq bazi
koprimarja fl-Ewropa.

(") Fkonformita mad-Decizjoni tal-Kummissjoni 2005/50/KE tas-17 ta’ Jannar 2005 dwar l-uzu armonizzat tal-faxxa tal-ispettru tar-radju
ta’ 24 GHz ghall-uzu limitat biz-2mien ta’ taghmir bir-radar ta’ medda qasira ghall-vetturi fil-Komunita (GU L 21, 25.1.2005, p. 15).

(") Fkonformita mad-Decizjoni tal-Kummissjoni 2004/545/KE tat-8 ta’ Lulju 2004 dwar l-armonizzazzjoni ta’ spektrum tar-radju fil-
medda ta’ 79 GHz ghall-uzu ta’ taghmir awtomotiv tar-radar ta’ medda qasira fil-Komunita (GU L 241, 13.7.2004, p. 66).

(") Skont id-Decizjoni tal-Kummissjoni 2006/771/KE tad-9 ta’ Novembru 2006 dwar l-armonizzazzjoni tal-ispettru tar-radju ghal uzu ma’
taghmir ghal meded qosra (GUL 312, 11.11.2006, p. 66).

(") Fil-kuntest tal-applikazzjonijiet b’Modalita ta’ Attivita Baxxa ta’ Banda Wiesgha.

(**) Bhal radars li jintuzaw ghar-rilevament tal-livelli.

() Skont id-Decizjoni tal-Kummissjoni 2007/131/KE tal-21 ta’ Frar 2007 dwar il-permess ta’ uzu tal-ispektrum ta’ frekwenzi tar-radju,
ghal apparat li juza teknologija ultra-wideband, b'mod armonizzat fil-Komunita (GU L 55, 23.2.2007, p. 33).

(*) Principalment ghall-programm Copernicus, il-programmi meteorologici Eumetsat u sistemi differenti ghall-osservazzjoni tad-dinja.

(*”) Ir-Rapport 68 tas-CEPT: “Ir-Rapport B mis-CEPT lill-Kummissjoni Ewropea b'rispons ghall-Mandat ‘biex jigu zviluppati I-kundizzjonijiet
tekni¢i armonizzati ghall-uzu tal-ispettru bappogg ghall-introduzzjoni fl-Unjoni tas-sistemi terrestri minghajr fili tal-generazzjoni li
jmiss (5G)’, Kundizzjonijiet teknici armonizzati ghall-banda ta’ frekwenzi ta’ bejn 1-24,25 u s-27,5 GHz (“26 GHz")”, link: https:/[www.
ecodocdb.dk/document/3358.

ghall-uzu tal-5G. Dawk il-kundizzjonijiet tekni¢i huma konsistenti mal-izviluppi tal-istandardizzazzjoni tal-5G fir-
rigward tat-tqassim tal-kanali (*%), jigifieri d-dags tal-kanali jew il-modalita dupleks tal-operat, u s-sistemi ta’
antenni attivi, u ghalhekk iwasslu ghal armonizzazzjoni globali. Dawn jassumu funzjonament sinkronizzat tas-
sistemi biswit xulxin ta’” operaturi differenti, li jizgura li l-ispettru jintuza b'mod effi¢jenti. II-funzjonament mhux
sinkronizzat jew semisinkronizzat tas-sistemi biswit xulxin jirrikjedi li jitwettqu aktar studji sabiex jigu zviluppati
kundizzjonijiet teknic¢i armonizzati rilevanti. Tali funzjonament jibga’ possibbli b'separazzjoni geografika.

(14)  I-kundizzjonijiet teknici previsti fir-Rapport tas-CEPT fir-rigward tal-uzu tal-banda ta’ frekwenzi ta’ 26 GHz huma
bbazati fuq is-suppozizzjoni ta’ regim ta’ awtorizzazzjoni bbazat esklussivament fuq drittijiet ta’ uzu individwali,
li jwassal ukoll biex tigi Zgurata koezistenza xierqa mal-uzu attwali tal-banda. Kwalunkwe qafas ta’ awtoriz-
zazzjoni iehor, bhal awtorizzazzjoni generali jew regim ta’ awtorizzazzjoni individwali/generali kkombinat, jista’
jehtieg kundizzjonijiet teknici supplimentari sabiex tigi Zgurata koezistenza xierqa ta’ sistemi terrestri li huma
kapaci jipprovdu servizzi ta’ komunikazzjoni elettronika tal-broadband minghajr fili flimkien ma’ servizzi ohra
fil-banda, filwaqt li b'mod partikolari jitgies b'mod dovut l-iskjerament kontinwu ta’ stazzjonijiet terrestri
satellitari EESS SRS u FSS.

(15) Ir-Rapport tas-CEPT jipprovdi wkoll gwida u kundizzjonijiet teknici ghall-uzu tal-banda ta’ frekwenzi ta’ 26 GHz
ghas-servizzi ta’ komunikazzjoni elettronika terrestri tal-broadband minghajr fili, inkluz il-5G, sabiex tigi Zgurata
l-protezzjoni tas-servizzi spazjali u satellitari u tal-konnessjonijiet fissi ezistenti fi hdan il-banda ta’ frekwenzi ta’
26 GHz kif ukoll servizzi fbaned fil-qrib.

(16) I-koezistenza bejn is-servizzi ta’ komunikazzjoni elettronika terrestri tal-broadband minghajr fili (inkluz il-5G)
u l-istazzjonijiet terrestri fl-EESS, 1-SRS u 1-FSS li joperaw fil-banda ta’ frekwenzi ta’ 26 GHZ tista’ tigi Zgurata billi
jigu applikati, fejn xieraq, restrizzjonijiet teknici ghall-iskjerament tas-servizzi terrestri fZona geografika limitata
madwar stazzjon terrestri satellitari. Fdan ir-rigward, l-iskjerament ta’ stazzjonijiet terrestri godda preferibbilment
il boghod minn postijiet b'densita tal-popolazzjoni gholja jew battivita gholja tal-bniedem jista’ jirrapprezenta
approc¢ proporzjonat biex tigi ffacilitata tali koezistenza. Barra minn hekk, is-CEPT qed tizviluppa settijiet ta’
ghodod teknici (%) biex tappogga l-iskjerament tal-5G abbazi ta’ awtorizzazzjoni individwali filwaqt li tippermetti
b’'mod proporzjonat l-uzu kontinwu tal-istazzjonijiet terrestri attwali u mahsuba li jir¢ievu EESS/SRS u stazzjonijiet
terrestri li jittrazmettu FSS fil-porzjonijiet rilevanti tal-banda ta’ frekwenzi ta’ 26 GHz. Dawn is-settijiet ta’ ghodod
jistghu jiffacilitaw il-koezistenza billi jissodisfaw l-obbligi skont din id-Decizjoni.

(17)  Attwalment, il-koezistenza bejn is-servizzi ta’ komunikazzjoni elettronika terrestri tal-broadband minghajr fili
(inkluz il-5G) u r-ricevituri satellitari fl-FSS u I-ISS, inkluz I-EDRS, hija fattibbli, soggett ghal kundizzjonijiet
teknici li jindirizzaw l-elevazzjoni tal-antenna tal-istazzjonijiet bazi tal-broadband minghajr fili.

(18)  L-Istati Membri ghandhom jivvalutaw il-possibbilta li jkomplu joperaw konnessjonijiet fissi fil-banda ta’ 26 GHz
abbazi ta’ uzu kondiviz tal-ispettru b’servizzi ta’ komunikazzjoni elettronika terrestri tal-broadband minghajr fili,
inkluz il-5G, jew li ma jkomplux l-operat taghhom fil-banda. Tali valutazzjoni ghandha tgis it-tekniki ta’
mitigazzjoni potenzjali, u koordinazzjoni nazzjonali u transkonfinali kif ukoll il-limitu tal-iskjerament tal-5G,
soggett ghad-domanda tas-suq ghas-sistemi tal-5G, b'mod partikolari fzoni inqas popolati u fiz-zoni rurali. II-
possibbilta ta’ uzu kondiviz tal-ispettru bhala opzjoni nazzjonali tiddependi fuq, fost affarijiet ohra, id-
disponibbilta ta’ informazzjoni ddettaljata dwar l-iskjerament ta’ konnessjonijiet fissi u I-fattibbilta li jigu assenjati
blokok kbar ta’ spettru kontigwu lis-sistemi tal-5G. Ghal dan il-ghan, is-CEPT tipprovdi gwida teknika dwar il-
koezistenza bejn is-servizzi ta’ komunikazzjoni elettronika terrestri tal-broadband minghajr fili, inkluz il-5G,
u konnessjonijiet fissi, filwaqt li tqis l-iskjerament progressiv tal-5G.

(19) Is-servizzi ta’ komunikazzjoni elettronika terrestri tal-broadband minghajr fili, inkluz il-5G, fil-banda ta’ frekwenzi
ta’ 26 GHz ghandhom jipprovdu protezzjoni xierqa ghall-EESS (passiv) fil-banda ta’ frekwenzi ta’ bejn it-23,6 u I-
24 GHz (). Jistghu jkunu mehtiega mizuri specifici fil-livell nazzjonali biex jigi zgurat li l-istazzjonijiet tar-
radjuastronomija li joperaw fil-banda ta’ frekwenzi ta’ bejn it-23,6 u 1-24 GHz ikunu protetti. X'aktarx li dawn il-
mizuri se jirrestringu l-utilizzabbilta tal-banda shiha ta’ 26 GHz madwar tali stazzjonijiet. [l-protezzjoni tal-EESS
(passiv) fil-baned ta’ frekwenzi ta’ bejn il-50,2 u 1-50,4 GHz u ta’ bejn it-52,6 u 1-54,25 GHz hija zgurata mil-
limiti generici ezistenti tal-emissjonijiet spurji li japplikaw ghall-istazzjonijiet bazi (*').

("®) L-istandardizzazzjoni 3GPP (il-15-il Harga, TS 38.104 trasposta bhala ETSI TS 138104) tiddefinixxi I-banda ta’ frekwenza ta’ 26 GHz
(il-banda n258) ghall-uzu mat-teknologija New Radio (NR) abbazi ta’ dupleks tad-divizjoni tal-hin u wisghat tal-banda tal-kanali ta’
50 MHz, 100 MHz, 200 MHz, u 400 MHz.

(**) Bhar-Rakkomandazzjoni (19)01 tal-ECC “Sett ta’ ghodod teknici biex tigi appoggata l-introduzzjoni tal-5G filwaqt li jigi zgurat, b’mod
proporzjonat, l-uzu kontinwu tal-istazzjonijiet terrestri ezistenti u mahsuba li jir¢ievu EESS/SRS fil-banda ta’ frekwenzi ta’ 26 GHz u I-
possibbilta ghall-iskjerament futur ta’ dawn l-istazzjonijiet terrestri”. Dawn is-settijiet ta’ ghodod jipprovdu fost affarijiet ohra
metodologiji lill-amministrazzjonijiet nazzjonali biex jiddeterminaw l-ogsma ta’ koordinazzjoni madwar l-istazzjonijiet terrestri.

(*) Skont ir-Regolamenti tar-Radju tal-UIT fil-verzjoni taghhom tal-2016 (ara n-nota fqiegh il-pagna 5.340), l-emissjonijiet kollha huma
pprojbiti fil-banda ta’ frekwenzi ta’ bejn it-23,6 u 1-24 GHz skont il-limiti tal-protezzjoni moghtija fir-Rakkomandazzjonijiet ITU-R
rilevanti (bhall-RA.769-2 tal-ITU-R fir-rigward tas-Servizz tar-Radjuastronomija).

(*') Skont ir-Rakkomandazzjonijiet ITU-R.

(20) L-uzu ta’ vetturi tal-ajru minghajr ekwipagg (“UAVs”) bhal droni bmetwerks ta’ komunikazzjoni elettronika
terrestri bil-broadband minghajr fili li juzaw il-banda ta’ frekwenzi ta’ 26 GHz jista’ jkollu impatt fuq luzu
ezistenti bhal ricevituri satellitari fI-FSS u fl-ISS. Brizultat ta’ dan, il-konnettivita mill-istazzjonijiet bazi lejn I-
istazzjonijiet terminali abbord il-UAVs ghandha tkun ipprojbita fil-banda ta’ frekwenzi ta’ 26 GHz, u ghandha
tkun permessa biss il-konnettivita minn stazzjonijiet terminali abbord il-UAVs lejn l-istazzjonijiet bazi
fkonformita mar-regolament applikabbli dwar il-gestjoni tat-traffiku tal-ajru. Fdan ir-rigward, il-konnettivita mill-
istazzjonijiet terminali abbord il-UAVs lejn l-istazzjonijiet bazi jista’ jkollha impatt sinifikanti fuq, perezempju, id-
distanza tas-separazzjoni mill-istazzjonijiet terrestri EESS/SRS li juzaw b’'mod kongunt il-banda ta’ 26 GHz. Dan
jehtieg i jitwettaq aktar studju, li jista’ jipprovdi kundizzjonijiet tekni¢i armonizzati supplimentari. L-uzu tal-
UAVs b'netwerks ta’ komunikazzjoni elettronika tal-broadband minghajr fili m'ghandux ixekkel l-implimen-
tazzjoni ta’ stazzjonijiet terrestri EESS/SRS futuri.

(21)  Ghandha ssir dispozizzjoni ghal ftehimiet transkonfinali bejn l-utenti tal-ispettru jew l-amministrazzjonijiet
nazzjonali biex tigi zgurata l-implimentazzjoni ta’ din id-Decizjoni sabiex tigi evitata interferenza perikoluza
u biex jittejbu l-efficjenza u l-konvergenza tal-ispettru fl-uzu tal-ispettru.

(22) Din id-Decizjoni tizgura li I-Istati Membri jimplimentaw il-banda ta’ frekwenzi ta’ 26 GHz ghal servizzi ta’
komunikazzjoni elettronika tal-broadband minghajr fili tal-generazzjoni li jmiss (5G) abbazi ta’ kundizzjonijiet
teknici legalment vinkolanti skont ir-Rapport 68 tas-CEPT u fkonformita mal-objettivi tal-politika tal-Unjoni.

(23)  Il-kuncett tal-“ghazla u d-disponibbilta” tal-banda ta’ frekwenzi ta’ 26 GHz fil-kuntest ta’ din id-Decizjoni jirreferi
ghall-passi li gejjin: (i) l-adattament tal-qafas legali nazzjonali dwar l-allokazzjoni tal-frekwenzi biex jinkludi l-uzu
mahsub ta’ din il-banda skont il-kundizzjonijiet tekni¢i armonizzati stabbiliti fdin id-Decizjoni, (ii) l-inizjazzjoni
tal-mizuri kollha mehtiega sabiex tigi zgurata koezistenza mal-uzu ezistenti fdin il-banda, sa fejn ikun mehtieg,
(iti) l-inizjazzjoni tal-mizuri xierqa, appoggata mill-varar ta’ process ta’ konsultazzjoni mal-partijiet ikkoncernati,
fejn xieraq, sabiex ikun permess l-uzu ta’ din il-banda fkonformita mal-qafas legali applikabbli fil-livell tal-Unjoni,
inkluzi I-kundizzjonijiet teknici armonizzati ta’ din id-Decizjoni.

(24)  L-Istati Membri ghandhom jirrapportaw lill-Kummissjoni dwar l-implimentazzjoni ta’ din id-Decizjoni, b’'mod
partikolari fir-rigward tal-introduzzjoni u l-izvilupp gradwali tas-servizzi terrestri tal-5G fil-banda ta’ frekwenzi ta’
26 GHz u kwalunkwe kwistjonijiet ta’ koezistenza, sabiex jigu ffacilitati kemm il-valutazzjoni tal-impatt taghha
fil-livell tal-Unjoni kif ukoll ir-revizjoni fwaqtha taghha. Tali revizjoni tista’ tindirizza wkoll l-adattabbilta tal-
kundizzjonijiet teknici biex tigi Zgurata protezzjoni xierqa ta’ servizzi ohra, b'mod partikolari s-servizzi spazjali
bhal ricevituri satellitari fI-FSS u I-ISS, inkluz 1-EDRS, filwaqt li tqis l-izvilupp ta’ servizzi ta’ komunikazzjoni
elettronika terrestri tal-broadband minghajr fili, inkluz il-5G.

(25)  I-mizuri previsti fdin id-Decizjoni huma konformi mal-opinjoni tal-Kumitat dwar I-Ispettru tar-Radju stabbilit
mid-Decizjoni dwar l-Ispettru tar-Radju,

ADOTTAT DIN ID-DECIZJONI:

Artikolu 1

Din id-Decizjoni tarmonizza l-kundizzjonijiet tekni¢i essenzjali ghad-disponibbilta u l-uzu effi¢jenti tal-banda ta’
frekwenzi 24,25-27,5 GHz fl-Unjoni ghal sistemi terrestri li huma kapaci jipprovdu servizzi ta’ komunikazzjoni
elettronika tal-broadband minghajr fili.

Artikolu 2

Sat-30 ta’ Marzu 2020, l-Istati Membri ghandhom jaghzlu u jaghmlu disponibbli fuq bazi mhux esklussiva l-banda ta’
frekwenzi ta’ bejn 1-24,25 u s-27,5 GHz ghas-sistemi terrestri li huma kapaci jipprovdu servizzi ta’ komunikazzjoni
elettronika tal-broadband minghajr fili, fkonformita mal-kundizzjonijiet teknici essenzjali stabbiliti fl-Anness.

Skont ir-regim ta’ awtorizzazzjoni applikat fdin il-banda, 1-Istati Membri ghandhom janalizzaw jekk huwiex mehtieg li
jigu imposti kundizzjonijiet teknici supplimentari sabiex tigi zgurata koezistenza xierqa ta’ sistemi terrestri li huma
kapaci jipprovdu servizzi ta’ komunikazzjoni elettronika tal-broadband minghajr fili flimkien ma’ servizzi ohra fil-banda.

Artikolu 3

L-Istati Membri ghandhom jizguraw, fkonformita mal-kundizzjonijiet teknici rilevanti fl-Anness, li s-sistemi terrestri
msemmija fl-Artikolu 1 jipprotegu, kif xieraq:

(a) sistemi fbaned magenb xulxin, b'mod partikolari fis-Servizz Satellitari ghall-Esplorazzjoni tad-Dinja (passiv) u fis-
Servizz tar-Radjuastronomija fil-banda ta’ frekwenzi ta’ bejn it-23,6 u 1-24,0 GHz;

(b) stazzjonijiet terrestri fis-Servizz Satellitari ghall-Esplorazzjoni tad-Dinja u fis-Servizz ta’ Ricerka Spazjali ghal komuni-
kazzjonijiet mill-ispazju lejn id-dinja li joperaw fi hdan il-banda ta’ frekwenzi ta’ bejn il-25,5 u s-27,0 GHz;

(c) sistemi satellitari ghal komunikazzjonijiet mid-dinja lejn l-ispazju fis-Servizz Satellitari Fiss li joperaw fi hdan il-
banda ta’ frekwenzi ta’ bejn 1-24,65 u 1-25,25 GHz;

(d) sistemi satellitari ghal komunikazzjonijiet intersatellitari li joperaw fi hdan il-baned ta’ frekwenza ta’ bejn 1-24,45 u I-
24,75 GHz u ta’ bejn il-25,25 u s-27,5 GHz.

Artikolu 4

L-Istati Membri jistghu jippermettu l-operat kontinwu ta’ konnessjonijiet fissi fi hdan il-banda ta’ frekwenzi ta’ bejn I-
24,25 u s-27,5 GHz, jekk is-sistemi terrestri msemmija fl-Artikolu 1 jistghu jezistu b’'mod kongunt ma’ tali konnessjo-
nijiet fissi permezz ta’ uzu kondiviz tal-ispettru.

L-Istati Membri ghandhom jimmonitorjaw fuq bazi regolari I-htiega ghat-tkomplija tal-funzjonament tal-konnessjonijiet
fissi msemmija fl-ewwel subparagrafu ta’ dan I-Artikolu.

Artikolu 5

Bil-kundizzjoni li l-ghadd u l-postijiet ta’ stazzjonijiet terrestri godda jigu ddeterminati btali mod li ma jigux imposti
restrizzjonijiet sproporzjonati fuq is-sistemi msemmija fl-Artikolu 1, soggett ghad-domanda tas-suq, l-Istati Membri
ghandhom jizguraw li l-iskjerament kontinwu tal-istazzjonijiet terrestri jsir possibbli:

— fis-Servizz Satellitari ghall-Esplorazzjoni tad-Dinja (mill-ispazju lejn id-dinja) jew fis-Servizz ta’ Ricerka Spazjali (mill-
ispazju lejn id-dinja) fi hdan il-banda ta’ frekwenzi ta’ bejn il-25,5 u s-27,0 GHz;

— fis-Servizz Satellitari Fiss (mid-dinja lejn l-ispazju), fi hdan il-banda ta’ frekwenzi ta’ bejn 1-24,65 u 1-25.25.

Artikolu 6

L-Istati Membri ghandhom jiffacilitaw il-ftehimiet tal-koordinazzjoni transkonfinali sabiex jaghmlu possibbli l-operat tas-
sistemi terrestri msemmija fl-Artikolu 1, filwaqt li jqisu l-proceduri u d-drittijiet regolatorji ezistenti, kif ukoll il-ftehimiet
internazzjonali rilevanti.

Artikolu 7

L-Istati Membri ghandhom jirrappurtaw [ill-Kummissjoni dwar l-implimentazzjoni ta’ din id-Decizjoni sat-
30 ta’ Gunju 2020.

L-Istati Membri ghandhom jimmonitorjaw l-uzu tal-banda ta’ frekwenzi ta’ bejn 1-24,25 u s-27,5 GHz, inkluz il-progress
fil-koezistenza bejn is-sistemi terrestri msemmija fl-Artikolu 1 u sistemi ohra li juzaw il-banda, u jirrapportaw is-sejbiet
taghhom lill-Kummissjoni fuq talba jew fuq l-inizjattiva taghhom stess biex tkun tista’ ssir revizjoni fwaqtha ta’ din id-
Decizjoni.

Artikolu 8

Din id-De¢izjoni hija indirizzata lill-Istati Membri.

Maghmul fi Brussell, I-14 ta’ Mejju 2019.

Ghall-Kummissjoni
Mariya GABRIEL

Membru tal-Kummissjoni

ANNESS

KUNDIZZJONIJIET TEKNICI MSEMMIJA FL-ARTIKOLI 2 U 3

1. Definizzjonijiet

Sistemi ta’ antenni attivi (AAS) tfisser stazzjon bazi u sistema tal-antenna fejn l-amplitudni ufjew il-fazi bejn I-
elementi tal-antenna jigu aggustati kontinwament biex iwasslu ghal mudell tal-antenna li jvarja skont il-bidliet fi
zmien qasir fl-ambjent tar-radju. Dan jeskludi t-tiswir ta’ raggi fit-tul bhall-inklinazzjoni elettrika fissa dixxendenti. Fl-
istazzjonijiet bazi AAS, is-sistema tal-antenna tigi integrata bhala parti mis-sistema tal-istazzjon bazi jew tal-prodott.

Funzjonament sinkronizzat tfisser il-funzjonament ta’ zewg netwerks tad-dupleks tad-divizjoni tal-hin (TDD) jew
aktar differenti, fejn ma jsehhux trazmissjonijiet axxendenti (uplink - UL) u dixxendenti (downlink - DL) simultanji,
jigifieri fmument partikolari tal-hin in-netwerks kollha jkunu qed jittrazmettu b'mod dixxendenti jew in-netwerks
kollha jkunu ged jittrazmettu b'mod axxendenti. Dan jehtieg l-allinjament tat-trazmissjonijiet DL u UL kollha ghan-
netwerks TDD kollha involuti kif ukoll is-sinkronizzazzjoni tal-bidu tal-frejm fost in-netwerks kollha.

Funzjonament mhux sinkronizzat tfisser il-funzjonament ta’ Zewg netwerks TDD jew aktar differenti, fejn fmument
partikolari tal-hin, mill-anqas netwerk wiehed ikun qed jittrazmetti DL filwaqt li mill-angas netwerk wiehed ikun
ged jittrazmetti fUL. Dan jista’ jigri jekk in-netwerks TDD jew ma jallinjawx it-trazmissjonijiet DL u UL kollha jew
ma jissinkronizzawx fil-bidu tal-frejm.

Funzjonament semisinkronizzat tfisser il-funzjonament ta’ zewg netwerks TDD jew aktar differenti, fejn parti tal-
frejm tkun konsistenti mal-funzjonament sinkronizzat, filwaqt li l-parti li jkun fadal tal-frejm tkun konsistenti mal-
funzjonament mhux sinkronizzat. Dan jehtieg l-adozzjoni ta’ struttura tal-frejm ghan-netwerks TDD kollha involuti,
inkluz slottijiet meta d-direzzjoni UL/DL ma tkunx specifikata, kif ukoll is-sinkronizzazzjoni tal-bidu tal-frejm fost in-
netwerks kollha.

Il-potenza totali radjata (TRP) hija unita tal-kejl tal-ammont ta’ potenza rradjata minn antenna komposta. Din hija
dags l-input tal-potenza kondotta totali li jidhol gos-sistema tal-array tal-antenna wara t-tnaqqis ta’ kwalunkwe telf
fis-sistema tal-array tal-antenna. TRP tfisser il-parti integrali tal-potenza trazmessa fdirezzjonijiet differenti fl-isfera
shiha tar-radjazzjoni kif jidher fil-formula:

n m
TRP & 417[ / / P(9,9)sin(9)d9dg
° 0

fejn P@,¢) hija l-potenza rradjata minn sistema tal-array tal-antenna fid-direzzjoni (9,9) moghtija bil-formula:
P@.¢) = Pr,g(0.9)

fejn PTx tirrapprezenta l-potenza kondotta (imkejla fWatts), li tidhol gos-sistema tal-array, u g(@,¢) tirrapprezenta -
gwadann direzzjonali tas-sistemi tal-array tul id-direzzjoni @, ¢).

2. Parametri Generali

1. Il-modalita dupleks tal-funzjonament fil-banda ta’ frekwenzi ta’ bejn 1-24,25 u s-27,5 GHz ghandha tkun id-
dupleks tad-divizjoni tal-hin.

2. Id-dags tal-blokka allokata ghandu jkun multiplu ta’ 200 MHz. Dags izghar tal-blokok ta’ 50 MHz jew 100 MHz
jew 150 MHz, kontigwu mal-blokka allokata ta’ utent ta’ spettru iehor, huwa possibbli wkoll biex jigi zgurat uzu
effi¢jenti tal-banda ta’ frekwenzi kollha.

3. L-oghla limitu ta’ frekwenza ta’ blokka allokata ghandu jkun allinjat ma’, jew spazjat b’'multiplu ta’, 200 MHz mit-
tarf tal-banda ta’ fuq ta’ 27,5 GHz. Jekk blokka tkun izghar minn 200 MHz skont il-paragrafu 2 jew jekk ikun
mehtieg li din tigi spustjata biex takkomoda utenti ezistenti, dan l-ispostament ghandu jkun multiplu ta’ 10 MHz.

4. Tl-kundizzjonijiet teknici li jinsabu fdan l-Anness huma essenzjali biex tigi indirizzata 1-koezistenza reciproka ta’
sistemi terrestri li huma kapaci jipprovdu servizzi ta’ komunikazzjoni elettronika tal-broadband minghajr fili u I-
koezistenza ta’ tali sistemi mas-sistemi fis-Servizz Satellitari ghall-Esplorazzjoni tad-Dinja (passiv) fil-forma ta’
limiti fuq emissjonijiet mhux mixtieqa fil-banda ta’ frekwenzi ta’ bejn it-23,6 u 1-24 GHz kif ukoll ma’ ricevituri
tal-istazzjon spazjali fil-forma ta’ restrizzjonijiet fuq l-elevazzjoni tar-ragg ewlieni tal-AAS ta’ stazzjon bazi fuq
barra. Jistghu jkunu mehtiega mizuri addizzjonali fil-livell nazzjonali biex tigi Zgurata l-koezistenza ma’ servizzi
u applikazzjonijiet ohra ().

(") Bhal servizzi tar-radjuastronomija.

5. L-uzu tal-banda ta’ frekwenzi ta’ bejn 1-24,25 u s-27,5 GHz ghall-komunikazzjonijiet b'vetturi tal-ajru bla
ekwipagg ghandu jkun limitat ghall-konnessjoni ta’ komunikazzjoni mill-istazzjon terminali abbord il-vettura tal-

ajru bla ekwipagg lejn stazzjon bazi tan-netwerk ta’ komunikazzjoni elettronika terrestri tal-broadband minghajr
fili.

6. Trazmissjoni ta’ stazzjon bazi u ta’ stazzjon terminali b’banda ta’ frekwenzi ta’ bejn 1-24,25 u s-27,5 GHz ghandha
tkun konformi mal-block edge mask fdan 1-Anness.

L-illustrazzjoni 1 tipprovdi ezempju ta’ tqassim tal-kanali possibbli.

Tlustrazzjoni 1

Ezempju ta’ tqassim tal-kanali fi hdan banda ta’ frekwenzi ta’ bejn 1-24,25 u s-27,5 GHz

200 MHz I | 200 MHz | 200 MHz | | 200 MHz

10[10[10] 10]10] 10 10f10]...T10]10] 10] 10] 10[10]... ] 10 10] 10 10] 10] 10]... [ 10] 10] 10f 10] 10] 10[ 10[ 10]...] 10] 10] 10] 10 10]... ] 10f 10f 10 10] 10]... ] 10] o] 0] 10]
| 24300

3. Kundizzjonijiet tekni¢i ghall-istazzjonijiet bazi — Block Edge Mask

Il-parametri teknici ghall-istazzjonijiet bazi, imsejhin Block Edge Mask (BEM) stabbiliti fdin it-tagsima, huma element
fundamentali tal-kundizzjonijiet mehtiega biex tigi Zgurata l-koezistenza bejn netwerks ta’ komunikazzjoni elettronika
tal-broadband biswit xulxin minghajr fili, jekk ma jkunx hemm ftehimiet bilaterali jew multilaterali bejn operaturi ta’
tali netwerks biswit xulxin. L-operaturi tas-servizzi ta’ komunikazzjoni elettronika tal-broadband minghajr fili fil-
banda ta’ bejn 1-24,25 u s-27,5 GHz jistghu jagblu, fuq bazi bilaterali jew multilaterali, dwar parametri teknici inqas
stretti dment li jkomplu jikkonformaw mal-kundizzjonijiet tekni¢i li japplikaw ghall-protezzjoni ta’ servizzi,
applikazzjonijiet jew netwerks ohra u mal-obbligi transkonfinali taghhom. L-Istati Membri ghandhom jizguraw li
dawn il-parametri teknici ingas stretti jkunu jistghu jintuzaw bi ftehim mill-partijiet affettwati kollha.

BEM hija maskra tal-emissjoni li tiddefinixxi I-livelli tal-potenza bhala funzjoni tal-frekwenza relattiva ghat-tarf ta’
blokka ta’ spettru allokata lil operatur. Din hija maghmula minn diversi elementi kif muri fit-Tabella 1. Il-limitu tal-
potenza tal-linja bazi jizgura li jigi protett l-ispettru ta’ operaturi ohra. Il-limitu tal-potenza tal-linja bazi addizzjonali
(il-limitu 'l barra mill-banda) jizgura li jigi protett l-ispettru ghas-servizzi u l-applikazzjonijiet ‘1 barra mill-banda ta’
frekwenzi ta’ bejn 1-24,25 u s-27,5 GHz. Il-limitu tal-potenza regjonali tranzizzjonali jippermetti li jsir roll-off tal-
livelli tal-potenza minn gewwa l-blokka lejn il-limitu tal-potenza tal-linja bazi u jizgura koezistenza ma’ operaturi

ohra fi blokok kontigwi.

L-illustrazzjoni 2 turi BEM generali applikabbli ghall-banda ta’ frekwenzi ta’ 26 GHz.

Mlustrazzjoni 2

Mlustrazzjoni ta’ block edge mask

| Limiti tal- .
potenza Gemﬂra I-blokka

Mhuwa specifikat l-ebda limitu armonizzat tal-potenza gewwa l-blokka. It-Tabelli 2 u 3 jassumu funzjonament
sinkronizzat. Funzjonament mhux sinkronizzat jew semisinkronizzat jehtieg ukoll is-separazzjoni geografika ta’
netwerks biswit xulxin. It-Tabelli 4 u 6 jispecifikaw limiti tal-potenza barra mill-banda ghall-istazzjonijiet bazi u 1-
istazzjonijiet terminali rispettivament biex tigi Zgurata l-protezzjoni tas-Servizz Satellitari ghall-Esplorazzjoni tad-
Dinja (EESS) (passiv) fil-banda ta’ frekwenzi ta’ bejn it-23,6 u 1-24,0 GHz. It-Tabella 5 tipprovdi kundizzjonijiet
teknika addizzjonali ghall-istazzjonijiet bazi biex tigi ffacilitata l-koezistenza ma’ sistemi satellitari fis-Servizz
Satellitari Fiss (FSS) mid-dinja lejn l-ispazju u fis-Servizz Intersatellitari (ISS).

Tabella 1

Definizzjoni tal-elementi tal-BEM

Element tal-BEM Definizzjoni
Gewwa l-blokka Blokka tal-ispettru assenjat li ghaliha tigi derivata I-BEM.
Linja Bazi Spettru fi hdan il-banda ta’ frekwenzi ta’ bejn 1-24,25 u s-27,5 GHz li jintuza ghal ser-

vizzi ta’ komunikazzjoni elettronika terrestri tal-broadband minghajr fili, bl-eskluzjoni
tal-blokka tal-operatur li qed jigi kkunsidrat u r-regjuni tranzizzjonali korrispondenti.

Regjun tranzizzjonali Spettru kontigwu ma’ blokka tal-operatur.

Linja bazi addizzjonali Spettru fi hdan baned kontigwi mal-banda ta’ frekwenzi ta’ bejn 1-24,25 u s-27,5 GHz,
fejn japplikaw limiti tal-potenza specifi¢i fir-rigward ta’ servizzi jew applikazzjonijiet
ohra.

Tabella 2

Limitu tal-potenza tar-regjun tranzizzjonali tal-istazzjon bazi ghal funzjonament sinkronizzat

Medda tal-frekwenzi TRP massima [l-wisa’ tal-banda tal-kejl

Sa 50 MHz ingas jew aktar minn blokka ta’ operatur 12 dBm 50 MHz

Nota ta’ spjegazzjoni

[-limitu jizgura koezistenza bejn in-netwerks ta’ komunikazzjoni elettronika tal-broadband minghajr fili fi blokka
kontigwa/blokok kontigwi fi hdan il-banda ta’ frekwenzi ta’ 26 GHz u ffunzjonament sinkronizzat.

Tabella 3

Limitu tal-potenza tal-linja bazi tal-istazzjon bazi ghal funzjonament sinkronizzat

Medda tal-frekwenzi TRP massima [l-wisa’ tal-banda tal-kejl

Linja Bazi 4 dBm 50 MHz

Nota ta’ spjegazzjoni

[I-limitu jizgura koezistenza bejn in-netwerks ta’ komunikazzjoni elettronika tal-broadband minghajr fili fi blokok
mhux kontigwi fi hdan il-banda ta’ frekwenzi ta’ 26 GHz u ffunzjonament sinkronizzat.

Tabella 4

Limitu tal-potenza tal-linja bazi addizzjonali tal-istazzjon bazi

Medda tal-frekwenzi TRP massima Il-wisa’ tal-banda tal-kejl

23.6-24.0 GHz - 42 dBW 200 MHz

Nota ta’ spjegazzjoni
[I-limitu '] barra mill-banda japplika ghall-emissjonijiet massimi fil-banda ta’ bejn it-23,6 u 1-24,0 GHz ghall-

protezzjoni tal-EESS (passiv) fil-modalitajiet kollha stipulati tal-funzjonament tal-istazzjon bazi (jigifieri potenza
massima fil-banda, ippuntar elettriku, konfigurazzjonijiet tat-trasportatur).

Tabella 5

Kundizzjoni addizzjonali 1i tapplika ghal stazzjonijiet bazi fuq barra tal-AAS

Rekwizit dwar l-elevazzjoni tar-ragg ewlieni tal-istazzjonijiet bazi fuq barra tal-AAS

Meta jintuzaw tali stazzjonijiet bazi, ghandu jigi zgurat li normalment kull antenna tittrazmetti biss bir-ragg ewlieni
jippunta taht l-orizzont u barra minn hekk, l-antenna ghandu jkollha ppuntar mekkaniku taht l-orizzont hlief meta 1-
istazzjon bazi jkun qed jircievi biss.

Nota ta’ spjegazzjoni

Il-kundizzjoni tapplika ghall-protezzjoni tar-ricevituri tal-istazzjon spazjali bhal fl-FSS (mid-dinja lejn l-ispazju) u fl-
ISS.

4. Kundizzjonijiet tekni¢i ghal stazzjonijiet terminali

Tabella 6

Limitu tal-potenza tal-linja bazi addizzjonali tal-istazzjon terminali

Medda tal-frekwenzi TRP massima [l-wisa’ tal-banda tal-kejl

23,6-24,0 GHz - 38 dBW 200 MHz

Nota ta’ spjegazzjoni

[l-limitu '] barra mill-banda japplika ghall-emissjonijiet massimi fil-banda ta’ frekwenzi ta’ bejn it-23,6 u 1-24,0 GHz
ghall-protezzjoni tal-EESS (passiv) ghall-modalitajiet kollha stipulati tal-funzjonament tal-istazzjon terminali (jigifieri
potenza massima fil-banda, ippuntar elettriku, konfigurazzjonijiet tat-trasportatur).

